
Вице-министр А.Қ. Ержановтың мұнай-газ
химиясы мәселелері жөніндегі тезистері

Құрметті Александр Александрович!


Слайд 2
Қазақстанның химия өндірісінің жалпы көлемінде мұнай-газ химиясының үлесі 14% - ды құрайды.
2020 жылы елімізде 370 мың тонна мұнай-газ химия өнімі өндірілді (2010 жылға қарай өсім 3,8 есе), құндық мәнде 66 млрд. теңгені құрады (2010 жылға қарай өсім 5,7 есе).
Сонымен қатар өткен жылы 376 мың тонна мұнай-химия өнімі экспортталды (2010 жылға қарағанда 6,4 есе өсті), құндық мәнде 154 млн. АҚШ долл. құрады (2010 жылға қарай өсім 4,9 есе). Негізгі көлем Қытай (52%), Ресей (38%) және Қырғызстан елдеріне (3%) экспортталды.
Анықтама ретінде: экспорттың негізгі баптары параксилол, полипропилен, бензол, кумол, ациклді қаныққан көмірсутектер болып табылады.

2010-2020 жылдар аралығында импорт көлемі құндық мәнде 53% - ға өссе (450-ден 690 млн. АҚШ долл.), заттай көріністе импорт 2010 жылмен салыстырғанда 2,4 есе артты.
Мұнай-химия өнімдерінің ең көп көлемі Ресей (47%), Қытай (22%), Өзбекстан (6%) және Кореядан (3%) импортталады.
Анықтама ретінде: импорттың негізгі баптары бастапқы нысандағы полимерлер ретіндегі тауарлар болып табылады.


Слайд 3
Бүгінде республикада Атырау мұнай өңдеу зауыты бензол мен параксилол өндіреді. Оның жыл сайынғы қуаты 133 мың тонна бензол және 496 мың тонна параксилолды құрайды. 
Қазақстанда полимерлер өндірісі әлі де нашар дамыған, бұл елдегі толыққанды газ-химия кешенінің болмауына байланысты. Жыл сайын шамамен 400 мың тонна полимер тұтынылады. Алайда өнім толығымен импортталады.
Елімізде полипропиленнің жалғыз өндірушісі – қуаты 80 мың тоннаға дейінгі «Нефтехим ЛТД» ЖШС болып табылады. Компания түйіршіктелген полипропилен шығарады, алайда оның қолданылу аясы қаптамамен шектелген, өнім қаптар, пленкалар, биг-бэгтер және т.б. өндіруге кетеді. Дегенмен кәсіпорын экспортқа бағдарланған және өндірілген өнім көлемінің 50-60% - ын Ресей, Тәжікстан және Қырғызстан нарықтарына жеткізіледі.
Статистикалық деректерге сәйкес полимер өнімінің негізгі тұтынушылары резеңке және пластмасса бұйымдарының өндірісі болып табылады, бұл 2020 жылы құндық мәнде 241 млрд. теңгені құрады, 2019 жылмен салыстырғанда 11% - ға артық. Резеңке және пластмасса бұйымдары өндірісі көлемінің өсуіне заттай көріністегі өнім өндірісінің ұлғаюы әсер етті:
- пластмассадан жасалған құбырлар, түтіктер, жеңдер мен шлангілер және олардың фитингтері 1,5%;
- пластмассадан жасалған есіктер, терезелер, есіктерге арналған қораптар және терезе рамалары, есіктерге арналған табалдырықтар, жапқыштар, жалюздер және ұқсас бұйымдар және олардың бөлшектері 3%;
- пластмассадан жасалған, арматураланбаған немесе өзге де материалдармен жиынтықталмаған тақталар, табақтар, пленка, фольга мен жолақтар 11%;
- полиэтиленнен жасалған қаптар мен сөмкелер (конустықты қоса алғанда) 119%;
- ішкі нарықтағы сұраныстың артуы есебінен 28% - ға пластмассадан жасалған үй тұрмысындағы асханалық, ас үйлік, дәретханалық және өзге де заттар.
Айта кету керек, бүгінде біз полимер өнімдерін өндіруге арналған шикізат үшін импортқа тәуелдіміз. 

Слайд 4
Осы бағытты жедел дамыту мақсатында мұнай-химия саласындағы жобаларды іске асыру үшін алаң ретінде арнайы экономикалық аймақтарды ұсынғым келеді.
Мысалы, Атырау облысындағы «Ұлттық индустриялық мұнай-химия технопаркі» Арнайы экономикалық аймақ аумағында қайта өңдеу өнеркәсібі үшін шикізат компоненттері болып табылатын полипропилен және полиэтилен өндіру жөніндегі газ-химия кешенінің құрылысы жүргізілуде.
Анықтама ретінде:
«Kazakhstan Petrochemical Industries Inc» ЖШС – Атырау облысындағы интеграцияланған газ-химия кешенінің құрылысы, бірінші фаза-полипропилен, құны 815 млрд. теңге. 290 тұрақты жұмыс орны құрылды.
«KLPE» ЖШС – Атырау облысындағы интеграцияланған газ-химия кешенінің құрылысы, екінші фаза-полиэтилен, құны 3 266 млрд. теңге. 90 тұрақты жұмыс орны құрылды.
Қазіргі уақытта Қазақстанда 13 арнайы экономикалық аймақ құрылып, жұмыс істеуде.
Барлық АЭА қатысушылары (инвесторлары) үшін мынадай жеңілдіктер көзделген:
- корпоративтік табыс салығынан босату (КТС);
- АЭА аумағына өндіріс процесінде толық тұтынылатын тауарларды өткізу кезінде қосылған құн салығынан (ҚҚС) босату;
- жер салығы мен жер төлемінен босату;
- мүлік салығынан босату;
- қатысушылардың орналастыруына немесе пайдалануына арналған тауарларды кедендік баждардан босату.
АЭА аумағында жалпы құны 1,5 трлн. теңге болатын, 20 мыңнан астам жұмыс орнын құрумен 292 жоба іске қосылды.
Жалпы құны 8 трлн. теңге болатын, шамамен 15 мың жұмыс орнын құрумен 178 жоба іске асырылу сатысында.
Өнім өндіру көлемі 3 трлн. 800 млрд. теңге, оның 283 млрд. теңгесі экспорттық өнім көлемін құрайды.
Барлық АЭА инфрақұрылымын салуға арналған бюджеттік шығындар 345 млрд. теңгеден асты, бұл ретте тартылған инвестициялар көлемі 4 трлн. 400 млрд. теңгені құрайды (оның ішінде 1,5 трлн. теңге өңдеу өнеркәсібіндегі және 2,9 трлн. теңге Нұр-сұлтан және Түркістан қалаларының құрылысына).
Осылайша, 1 бюджеттік теңгеге 4 теңге жеке инвестициялар тартылды.
Бүгінгі таңда «мұнай-химия өнімдерін өндіру» қызметінің басым түрі үш АЭА-да көзделген: Атырау облысындағы «Ұлттық индустриялық мұнай-химия технопаркі» (ҰИМХТ), «Ақтау теңіз порты» және «Павлодар».

Слайд 5
Министрлік АЭА-ны дамыту мақсатында АЭА-ның жұмыс істеуі мен дамуына, оның ішінде дамыған елдердің әлемдік тәжірибесін назарға ала отырып, жаңа тәсілдерді енгізу бойынша жұмыс жүргізуде.
Біріншіден, әр инвестор үшін инвестиция көлемі бойынша өлшемнің сәйкестігіне байланысты жеңілдік пакетінің әр түрлі мерзімдерін ұсыну қажет (5 жылдан 20 жылға дейін).
Екіншіден, АЭА аумақтарында шағын орта бизнес жобаларын іске асыру үшін дайын өндірістік үй-жайларды ұсыну ұсынылады. Бұл үй-жайлардың құрылысын мемлеккеттік жеке әріптестік арқылы іске асыруға болады.
Үшіншіден, жауапкершілікті қарастыру. Яғни, міндеттемелер орындалмаған жағдайда, бизнес тиісті кезең үшін барлық жете есептелмеген салықтарды қайтаруға тиіс.
Өз кезегінде, Министрлік мұнай-газ химиясын дамытуға қолдау көрсетуге және жәрдемдесуге дайын.

